Naddo!


Nodiadau i’r athro ar “Naddo!”
Mae’r gerdd ‘Naddo!’ gan Dewi Jones yn addas ar gyfer plant ifanc i ddatblygu eu gwerthfawrogiad o hwyl mewn geiriau. Mae llawer o themâu yn gysylltiedig â’r gerdd ac, er nad yw’r eirfa yn anodd, mae llawer o agweddau iaith ynddi fydd yn datblygu sgiliau iaith plentyn.
Darllen ar y cyd
Darllenwch y gerdd gyda’r disgyblion gan ddefnyddio’r bwrdd gwyn rhyngweithiol.

· Siarad a Gwrando
Trafodwch ddoniolwch y stori a’r lluniau digri.
Aseswch sut mae’r disgyblion yn gwrando ac ymateb i gwestiynau a ofynnir am wahanol agweddau o’r stori.
Drama a chwarae rôl – sefyllfaoedd holi ac ateb ee 
C-: Beth mae Haf y fuwch goch gota yn ei wneud? 
A-: Mae Haf yn dringo’r Wyddfa.
· Pa brofiadau ysgrifennu sydd ar gael?

Ysgrifennu ar ffurf dyddiadur, ee

Beth welsoch chi dydd Llun?

Dydd Llun gwelais fuwch goch gota yn dringo i fyny’r Wyddfa.

Dilyniant stori.
Strwythur brawddeg.

Prif lythrennau.

Sillafu ee geiriau sy’n cynnwys llythrennau-clwm. 
Ansoddair – Beth sydd ar goll? Geiriau sy’n disgrifio. Disgrifiwch y creaduriaid.
Atalnodi – atalnod ac atalnod llawn.
· Ysgrifennu ar y cyd
Creu dyddiadur grŵp o wythnos anhygoel.

Strwythur brawddeg.

Dysgu geiriau sillafu sylfaenol.

· Ysgrifennu yn annibynnol
Ysgrifennu dyddiadur personol am yr hyn a welwyd mewn wythnos.

Defnyddio ansoddeiriau mewn brawddeg.
· Cefnogaeth ychwanegol ar gyfer ysgrifennu annibynnol.

Creu dechrau neu ddiwedd brawddeg.

Sillafu.
Jig-so geiriau.
· Cysylltiadau traws gwricwlaidd
Gwyddoniaeth – Cylch bywyd buwch goch gota.

Mathemateg – Siapiau cymesur.

Gellid defnyddio’r gweithgareddau canlynol fel cynllun tymor byr, gan ddefnyddio gwahanol agweddau o ddarllen ar sail testun neu ei ddatblygu ymhellach fel rhan o thema. 
	Darllen ar sail testun – “Naddo!”.



	Darllen ar y cyd
 Ar gyfer  dealltwriaeth a chyfleu mynegiant priodol. 
Gwaith lefel geiriau
.


	· Edrychwch ar y cyflwyniad a thrafodwch yr awdur, y lluniau a’r effeithiau sy’n ychwanegu at yr ystyr.
· Darllenwch y gerdd fesul pennill gyda’r mynegiant priodol ee pwysleisiau, seibiau, ebychu.
· Trafodaeth wedi ei harwain gan yr athrawes/athro sy’n tywys y disgyblion i feddwl am wahanol themâu’r gerdd. Gallwch ysgrifennu nodiadau o amgylch y penillion gan ddwyn sylw at dreigladau ayyb.
· Ail ddarllen y gerdd yn ei chyfanrwydd.
· Dysgu dyddiau’r wythnos yn eu trefn a dysgu fod prif lythyren ar ddechrau enw pob un ohonynt.
· Trafod y prinder ansoddeiriau yn y gerdd – sut fyddai’r disgyblion yn disgrifio’r fuwch goch gota, mochyn, ceiliog rhedyn, dwy bioden?
· Ysgrifennu brawddegau yn defnyddio’r ansoddeiriau.
· Sillafu sylfaenol i’w ddysgu – mi; yn; ar; mewn; dwy; dwr; 

·  Sillafu ymestynnol i’w ddysgu- roedd; gwelais; ceiliog; rhedyn; fyny; mewn; torth; porth; tynnu; wrth; rhwng.
· Cyflwyno a thrafod geiriau anoddach y gerdd gyda jig-so geiriau. 

(buw/ch,co/ch, moch/yn, gwel/ais, ceil/iog, rhed/yn, tor/th, por/th, roe/dd, tynn/u, wr/th, rhw/ng)




	

	Gwaith ar lefel brawddeg


	·  Gellir defnyddio’r dudalen hon i chwyddo neu leihau’r testun er mwyn tynnu sylw at nodweddion ieithyddol, megis defnydd o briflythrennau neu dreigladau. (Notebook – Darllen_ar_y_cyd) ee

· Gweithgareddau ychwanegol: Datblygu’r cysyniad o amrywio brawddeg , dominos brawddeg ee.

Gwyrdd / yw’r ceiliog rhedyn. / Mae’r ceiliog rhedyn/ yn wyrdd.
Smotiau du/ sydd gan y fuwch goch gota./ Mae’r fuwch goch gota/ yn goch gyda smotiau du.
Croen pinc / sydd gan y mochyn. Mae’r mochyn/ yn binc.
(Cysylltu’r ail gymal gyda’r cymal cyntaf)

 Copïwch ddechrau’r frawddeg a chreu diwedd neu greu dechrau i gyd-fynd â diwedd brawddeg.
· Cyflwyno atalnodi – dwyn sylw at yr atalnodi yn y gerdd. Cyflwyno “Sach stori” gyda gwahanol eitemau o’r stori a llunio rhestr gydag atalnodau, ee sach, torth, rhaff, blawd, basged.  




	

	Gweithgareddau
Siarad a Gwrando
Ysgrifennu ar y cyd.
Ysgrifennu annibynnol
Cysylltiadau traws- gwricwlaidd

	· Cwestiwn ac ateb– Cyflwyno sesiwn cwestiwn ac ateb, ee “ Beth wnaeth y fuwch goch gota?” “Beth wnaeth y ceiliog rhedyn?” “Beth oedd cynffon y mochyn wedi ei wneud ohono?”
· Mae’r disgybl yn ateb mewn patrwm – “ Dringodd y fuwch goch gota’r mynydd.”
· Trafodwch hoff weithgaredd y disgyblion:

Blwyddyn 1. Dechrau dyddiadur grwp gan ddefnyddio’r patrwm – “Dydd Llun mi wnes i … (rhestru hoff weithgareddau) … “ Cynnwys cymaint o weithgareddau posib mewn rhestr wedi ei wahanu gydag atalnod.
Blwyddyn 2.Creu dyddiadur unigol gan ddefnyddio yr un patrwm gan atgoffa’r plant am rannu eu rhestr gweithgareddau gydag atalnod a’u hannog i feddwl am ddiwedd doniol neu gyffrous i’r diwrnod neu wythnos.
Gwyddoniaeth : Cylch bywyd buwch goch gota.  Mathemateg: Siapiau cymesur 

Celf – Mygydau – Creu mygydau i gyd-fynd â’r creaduriaid yn y gerdd.


















